
【條目】 

五欲受不受 

 

【內容】 

一、受世間信施，二、不受世間信施，三、不近食世間信施。後者好 中四十七‧1 

 

【出處】 

※參見《中阿含經》卷 47〈心品 3〉（一七八）《獵師經》(CBETA, T01, no. 26, p. 719, 

a10-c12)： 

 

【按：亦參 M. 25. Nivāpa sutta.】 

 

「比丘！我說此喻，欲令解義，我今說此，當觀其義。獵師食者，當知五欲功德，眼

知色、耳知聲、鼻知香、舌知味、身知觸。獵師食者，當知是五欲功德也。獵師者，

當知是惡魔王也。獵師眷屬者，當知是魔王眷屬也。群鹿者，當知是沙門、梵志也。

第一沙門、梵志近食魔王食，世間信施食，彼近食已，便憍恣放逸，放逸已，便隨魔

王、魔王眷屬，如是第一沙門、梵志不脫魔王境界。猶如第一群鹿近食獵師食，彼近

食已，便憍恣放逸，放逸已，便隨獵師、獵師眷屬，如是第一群鹿不脫獵師、獵師眷

屬境界。當觀彼第一沙門、梵志亦復如是。 

 

「第二沙門、梵志亦作是念：『第一沙門、梵志近食魔王食，世間信施食，彼近食已，

便憍恣放逸，放逸已，便隨魔王、魔王眷屬，如是彼第一沙門、梵志不脫魔王、魔王

眷屬境界。我今寧可捨世間信施食，離於恐怖，依無事處，食果及根。』第二沙門、

梵志作是念已，便捨世間信施食，離於恐怖，依無事處，食果及根。彼春後月諸果根

盡，身體極羸，氣力衰退，衰退已，便心解脫、慧解脫衰退，心解脫、慧解脫衰退

已，便隨魔王、魔王眷屬，如是第二沙門、梵志亦不脫魔王、魔王眷屬境界。猶如第

二群鹿而作是念：『第一群鹿近食獵師食，彼近食已，便憍恣放逸，放逸已，便隨獵

師、獵師眷屬，如是第一群鹿不脫獵師、獵師眷屬境界。我今寧可捨獵師食，離於恐

怖，依無事處，食草飲水耶？』第二群鹿作是念已，便捨獵師食，離於恐怖，依無事

處，食草飲水。彼春後月諸草水盡，身體極羸，氣力衰退，便隨獵師、獵師眷屬，如

是第二群鹿亦不脫獵師、獵師眷屬境界。當觀彼第二沙門、梵志亦復如是。 

 

「第三沙門、梵志亦作是念：『第一、第二沙門、梵志一切不脫魔王、魔王眷屬境界，

我今寧可離魔王、魔王眷屬，依住不遠，住不遠已，不近食世間信施食，不近食已，

便不憍恣放逸，不放逸已，便不隨魔王、魔王眷屬。』第三沙門、梵志作是念已，便



 

 

離魔王、魔王眷屬，依住不遠，住不遠已，便不近食世間信施食，不近食已，便不憍

恣放逸，不放逸已，便不隨魔王、魔王眷屬。然受持二見，有見及無見。彼受此二見

故，便隨魔王、魔王眷屬。如是第三沙門、梵志亦不脫魔王、魔王眷屬境界。 

 

「猶如第三群鹿亦作是念：『第一、第二群鹿一切不脫獵師、獵師眷屬境界，我今寧可

離獵師、獵師眷屬，依住不遠，住不遠已，不近食獵師食，不近食已，便不憍恣放

逸，不放逸已，便不隨獵師、獵師眷屬。』第三群鹿作是念已，便離獵師、獵師眷

屬，依住不遠，住不遠已，不近食獵師食，不近食已，便不憍恣放逸，不放逸已，便

不隨獵師、獵師眷屬。彼獵師、獵師眷屬便作是念：『第三群鹿甚奇諂黠，極諂黠。所

以者何？食我食已，而不可得，我今寧可作長圍罝，作長圍罝已，便得第三群鹿所依

住止。』獵師、獵師眷屬作是念已，便作長圍罝，作長圍罝已，便得第三群鹿所依住

止。如是第三群鹿亦不脫獵師、獵師眷屬境界。所依者當知有見也。住止者當知無見

也。當觀彼第三沙門、梵志亦復如是。」 

【條目】 

魔所不至 

 

【內容】 

 四禪，四無量，四無色定，想知滅盡漏。 中四十七‧1 

 

【出處】 

※參見《中阿含經》卷 47〈心品 3〉（一七八）《獵師經》(CBETA, T01, no. 26, p. 720, 

a7-25)： 

 

【按：亦參 M. 25. Nivāpa sutta.】 

 

「比丘！當學如是所依住止，令魔王、魔王眷屬所不至處。何者魔王、魔王眷屬所不

至處？謂比丘離欲、離惡不善之法，至得第四禪成就遊，是謂魔王、魔王眷屬所不至

處。復次，何者魔王、魔王眷屬所不至處？謂比丘心與慈俱，遍滿一方成就遊，如是

二三四方、四維上下，普周一切，心與慈俱，無結無怨，無恚無諍，極廣甚大，無量

善修，遍滿一切世間成就遊。如是悲、喜心與捨俱，無結無怨，無恚無諍，極廣甚

大，無量善修，遍滿一切世間成就遊。是謂魔王、魔王眷屬所不至處。 

 

「復次，何者魔王、魔王眷屬所不至處？謂比丘度一切色想，至非有想非無想處成就

遊，是謂魔王、魔王眷屬所不至處。復次，何者魔王、魔王眷屬所不至處？謂比丘度

一切非有想非無想處，想知滅身觸成就遊，慧見諸漏盡斷知，是謂魔王、魔王眷屬所

不至處。比丘！如是所依住正，命魔王、魔王眷屬所不至處，當學如是。」 



 

 

【條目】 

戒、念 

 

【內容】 

『身業、口業者，我施設是戒；念者，我施設是心所有與心相隨。』 

 

【出處】 

※參見《中阿含經》卷 47〈心品 3〉（一七八）《獵師經》(CBETA, T01, no. 26, p. 720, 

c13-p. 721, a2)： 

 

【按：亦參 M. 25. Nivāpa sutta.】 

 

「物主！若有四事，我施設彼成就善、第一善，然非無上士，不得第一義，亦非質直

沙門。云何為四？身不作惡業，口不惡言，不行邪命，不念惡念。物主！若有此四

事，我施設彼成就善、第一善，然非無上士，不得第一義，亦非質直沙門。物主！身

業、口業者，我施設是戒；物主！念者，我施設是心所有與心相隨。物主！我說當知

不善戒，當知不善戒從何而生？當知不善戒何處滅無餘？何處敗壞無餘？當知賢聖弟

子云何行滅不善戒耶？物主！我說當知善戒，當知善戒從何而生？當知善戒何處滅無

餘？何處敗壞無餘？當知賢聖弟子云何行滅善戒耶？物主！我說當知不善念，當知不

善念從何而生，當知不善念何處滅無餘？何處敗壞無餘？當知賢聖弟子云何行滅不善

念耶？物主！我說當知善念，當知善念從何而生？當知善念何處滅無餘？何處敗壞無

餘？當知賢聖弟子云何行滅善念耶？」 

【條目】 

戒之生，滅及滅道 

     一 

 

【內容】 

 『不善身行，不善口、意行，是謂不善戒。此不善戒……當知從「心生」。……若心

有欲、有恚、有痴，當知不善戒從是心生。』 

 

【出處】 

※參見《中阿含經》卷 47〈心品 3〉（一七九）《五支物主經》(CBETA, T01, no. 26, p. 

721, a2-12)： 

 

【按：亦參 M. 78. Samaṇamaṇḍlkā sutta.】 

 

「物主！云何不善戒耶？不善身行，不善口、意行，是謂不善戒。物主！此不善戒從

何而生？我說彼所從生，當知從心生。云何為心？若心有欲、有恚、有癡，當知不善



 

 

戒從是心生。物主！不善戒何處滅無餘？何處敗壞無餘？多聞聖弟子捨身不善業，修

身善業，捨口、意不善業，修口、意善業，此不善戒滅無餘，敗壞無餘。物主！賢聖

弟子云何行滅不善戒？若多聞聖弟子觀內身如身，至觀覺、心、法如法，賢聖弟子如

是行者，滅不善戒也。」 

【條目】 

以善止惡 

 

【內容】 

 『聖弟子捨身不善業，修身口意善業。此不善戒「滅」無餘，敗壞無餘。』 

 

  『聖弟子觀內身如身，至觀覺、心、法如法，如是「行」者，滅不善「戒」

也。』 

 

【出處】 

※參見《中阿含經》卷 47〈心品 3〉（一七九）《五支物主經》(CBETA, T01, no. 26, p. 

721, a2-12)： 

 

【按：亦參 M. 78. Samaṇamaṇḍlkā sutta.】 

 

「物主！云何不善戒耶？不善身行，不善口、意行，是謂不善戒。物主！此不善戒從

何而生？我說彼所從生，當知從心生。云何為心？若心有欲、有恚、有癡，當知不善

戒從是心生。物主！不善戒何處滅無餘？何處敗壞無餘？多聞聖弟子捨身不善業，修

身善業，捨口、意不善業，修口、意善業，此不善戒滅無餘，敗壞無餘。物主！賢聖

弟子云何行滅不善戒？若多聞聖弟子觀內身如身，至觀覺、心、法如法，賢聖弟子如

是行者，滅不善戒也。」 

【條目】 

二 

 

【內容】 

 『善身、口、意業，是謂善戒。……若心無欲、無恚、無痴，當知善戒從是心

生。』 

 

【出處】 

※參見《中阿含經》卷 47〈心品 3〉（一七九）《五支物主經》(CBETA, T01, no. 26, p. 

721, a12-20)： 

 

【按：亦參 M. 78. Samaṇamaṇḍlkā sutta.】 

 



 

 

「物主！云何善戒耶？善身業，善口、意業，是謂善戒。物主！此善戒從何而生？我

說彼所從生，當知從心生。云何為心？若心無欲、無恚、無癡，當知善戒從是心生。

物主！善戒何處滅無餘？何處敗壞無餘？若多聞聖弟子行戒不著戒，此善戒滅無餘，

敗壞無餘。物主！賢聖弟子云何行滅善戒？若多聞聖弟子觀內身如身，至觀覺、心、

法如法，賢聖弟子如是行者，滅善戒也。」 

【條目】 

以捨捨善 

 

【內容】 

 『聖弟子行戒，不著戒，此善戒滅無餘，敗壞無餘。』行法同 中四十七‧2 

 

【出處】 

※參見《中阿含經》卷 47〈心品 3〉（一七九）《五支物主經》(CBETA, T01, no. 26, p. 

721, a12-20)： 

 

【按：亦參 M. 78. Samaṇamaṇḍlkā sutta.】 

 

「物主！云何善戒耶？善身業，善口、意業，是謂善戒。物主！此善戒從何而生？我

說彼所從生，當知從心生。云何為心？若心無欲、無恚、無癡，當知善戒從是心生。

物主！善戒何處滅無餘？何處敗壞無餘？若多聞聖弟子行戒不著戒，此善戒滅無餘，

敗壞無餘。物主！賢聖弟子云何行滅善戒？若多聞聖弟子觀內身如身，至觀覺、心、

法如法，賢聖弟子如是行者，滅善戒也。」 

【條目】 

念之生滅及道 

     一 

 

【內容】 

 『欲念、恚念、害念，是謂不善念。……當知從想生。我說想多種、無量種、若干

種行，或欲想，或恚想，或害想。眾生因欲「界」想故，生不善念，欲界相應。若有

想者，因彼想故，生不善念，欲界相應。……生不善念，恚、害界相應。』 

 

  『得初禪成就遊。此不善念滅無餘，敗壞無餘。』 行法同以四念處 

 

【出處】 

※參見《中阿含經》卷 47〈心品 3〉（一七九）《五支物主經》(CBETA, T01, no. 26, p. 

721, a20-b6)： 

 



 

 

【按：亦參 M. 78. Samaṇamaṇḍlkā sutta.】 

 

「物主！云何不善念耶？欲念、恚念、害念，是謂不善念。物主！不善念從何而生？

我說彼所從生，當知從想生。云何為想？我說想多種、無量種、若干種行，或欲想，

或恚想，或害想。物主！眾生因欲界想故，生不善念，欲界相應。若有想者，因彼想

故，生不善念，欲界相應。物主！眾生因恚、害界想故，生不善念，恚、害界相應。

若有想者，因彼想故，生不善念，恚、害界相應，此不善念從是想生。物主！不善念

何處滅無餘？何處敗壞無餘？若多聞聖弟子離欲、離惡不善之法，有覺、有觀，離生

喜、樂，得初禪成就遊。此不善念滅無餘，敗壞無餘。物主！賢聖弟子云何行滅不善

念？若多聞聖弟子觀內身如身，至觀覺、心、法如法，賢聖弟子如是行者，滅不善念

也。」 

【條目】 

二 

 

【內容】 

 生反上可知。滅：『聖弟子樂滅、苦滅，喜、憂本已滅，不苦不樂、捨、念、清淨，

得第四禪。此善念滅無餘。』行以四念處。 中四十七‧2 

 

【出處】 

※參見《中阿含經》卷 47〈心品 3〉（一七九）《五支物主經》(CBETA, T01, no. 26, p. 

721, b6-21)： 

 

【按：亦參 M. 78. Samaṇamaṇḍlkā sutta.】 

 

「物主！云何善念耶？無欲念、無恚念、無害念，是謂善念。物主！善念從何而生？

我說彼所從生，當知從想生。云何為想？我說想多種、無量種、若干種行，或無欲

想，或無恚想，或無害想。物主！眾生因無欲界想故，生善念，無欲界相應。若有想

者，因彼想故，生善念，無欲界相應。物主！眾生因無恚、無害界故，生善念無恚、

無害界相應。若有想者，因彼想故生善念，無恚、無害界相應，此善念從是想生。物

主！善念何處滅無餘？何處敗壞無餘？若多聞聖弟子樂滅、苦滅，喜、憂本已滅，不

苦不樂、捨、念、清淨，得第四禪成就遊。此善念滅無餘，敗壞無餘。物主！賢聖弟

子云何行滅善念？若多聞聖弟子觀內身如身，至觀覺、心、法如法，賢聖弟子如是行

者，滅善念也。」 

【條目】 

八正道次第生 

 

【內容】 



 

 

 『因正見故生正志，……故生正定。心如是定已，便解脫一切婬、怒、痴。』中四

十七‧2；中四十九‧3 

 

【出處】 

※參見《中阿含經》卷 47〈心品 3〉（一七九）《五支物主經》(CBETA, T01, no. 26, p. 

721, b21-c9)： 

 

【按：亦參 M. 78. Samaṇamaṇḍlkā sutta.】 

 

「物主！若多聞聖弟子以慧觀不善戒知如真，從生不善戒知如真，此不善戒滅無餘，

敗壞無餘，知如真，以慧觀。賢聖弟子如是行者，滅不善戒知如真。以慧觀善戒知如

真，從生善戒知如真，此善戒滅無餘，敗壞無餘，知如真，以慧觀。賢聖弟子如是行

者，滅善戒知如真。以慧觀不善念知如真，從生不善念知如真，此不善念滅無餘，敗

壞無餘，知如真，以慧觀。賢聖弟子如是行者，滅不善念知如真。以慧觀善念知如

真，從生善念知如真，此善念滅無餘，敗壞無餘，知如真，以慧觀。賢聖弟子如是行

者，滅善念知如真。所以者何？因正見故生正志，因正志故生正語，因正語故生正

業，因正業故生正命，因正命故生正方便，因正方便故生正念，因正念故生正定。賢

聖弟子心如是定已，便解脫一切婬、怒、癡。」 

 

 

 

※參見《中阿含經》卷 49〈雙品 1〉（一八九）《聖道經》(CBETA, T01, no. 26, p. 735, 

c1-13)： 

 

【按：亦參 M. 117. Mahā-Cattārīsaka sutta.】 

 

爾時，世尊告諸比丘：「有一道令眾生得清淨，離愁慼啼哭，滅憂苦懊惱，便得如法，

謂聖正定。有習、有助，亦復有具，而有七支，於聖正定說習、說助，亦復說具。云

何為七？正見、正志、正語、正業、正命、正方便、正念。若有以此七支習、助、

具，善趣向心得一者，是謂聖正定，有習、有助，亦復有具。所以者何？正見生正

志，正志生正語，正語生正業，正業生正命，正命生正方便，正方便生正念，正念生

正定，賢聖弟子如是心正定，頓盡婬、怒、癡，賢聖弟子如是正心解脫，頓知生已

盡，梵行已立，所作已辦，不更受有，知如真，彼中正見最在其前。」 

【條目】 

學八支，無學十支 

 

【內容】 

 『學見迹成就八支，謂學正見至學正定。……漏盡阿羅漢成就十支，謂無學正見至



 

 

無學十支。』中四十七‧2；中四十九‧3 

 

【出處】 

※參見《中阿含經》卷 47〈心品 3〉（一七九）《五支物主經》(CBETA, T01, no. 26, p. 

721, c9-18)： 

 

【按：亦參 M. 78. Samaṇamaṇḍlkā sutta.】 

 

「物主！賢聖弟子如是正心解脫已，便知一切生已盡，梵行已立，所作已辦，不更受

有，知如真。是謂學見跡成就八支，漏盡阿羅訶成就十支。物主！云何學見跡成就八

支？謂學正見至學正定，是謂學見跡成就八支。物主！云何漏盡阿羅訶成就十支？謂

無學正見至無學正智，是謂漏盡阿羅訶成就十支。物主！若有十支，我施設彼成就

善、第一善、無上士，得第一義、質直沙門。」 

 

 

 

※參見《中阿含經》卷 49〈雙品 1〉（一八九）《聖道經》(CBETA, T01, no. 26, p. 736, 

b21-c1)： 

 

【按：亦參 M. 117. Mahā-Cattārīsaka sutta.】 

 

「云何學者成就八支？學正見至學正定，是為學者成就八支。云何漏盡阿羅訶成就十

支？無學正見至無學正智，是謂漏盡阿羅訶成就十支。所以者何？正見者，斷於邪

見，若因邪見生無量惡不善法者，彼亦斷之。若因正見生無量善法者，彼則修習，令

滿具足。至正智者斷於邪智，若因邪智生無量惡不善法者，彼亦斷之。若因正智生無

量善法者，彼則修習，令滿具足。」 

【條目】 

七施眾 

 

【內容】 

 『佛在世時，佛為首，施佛及比丘眾，是謂第一施眾。……世尊涅槃後不久施二部

眾；施比丘眾；施比丘尼眾；入比丘僧園而白眾曰：眾中爾所比丘來，布施彼也。入

比丘尼僧房而白眾曰：眾中爾所比丘尼來，布施彼也。是謂第五施眾。……當來時有

比丘不精進者，……故施依眾，爾時施主得無量不可數不可計福，得善得樂，況復今

比丘成就……信、戒、多聞、施、慧也。是謂第七施眾，得大福德，得大果，得大功

德，得大廣報。』中四十七‧3 

 

【出處】 



 

 

※參見《中阿含經》卷 47〈心品 3〉（一八〇）《瞿曇彌經》(CBETA, T01, no. 26, p. 

722, a19-b13)： 

 

【按：亦參 M. 142. Dakkhināvibhaṅga sutta.】 

 

「復次，阿難！有七施眾，有十四私施，得大福，得大果，得大功德，得大廣報。阿

難！云何七施眾，得大福，得大果，得大功德，得大廣報？信族姓男、族姓女，佛在

世時，佛為首，施佛及比丘眾，是謂第一施眾，得大福，得大果，得大功德，得大廣

報。信族姓男、族姓女，世尊般涅槃後不久施二部眾，施比丘眾、施比丘尼眾，入比

丘僧園而白眾曰：『眾中爾所比丘來，布施彼也。』入比丘尼僧房而白眾曰：『眾中爾

所比丘尼來，布施彼也。』是謂第五施眾，得大福，得大果，得大功德，得大廣報。 

 

「阿難！當來時有比丘，名姓種，不精進，著袈裟衣，彼不精進，不精進故施，依眾

故，緣眾故，上眾故，因眾故，我說爾時施主得無量不可數不可計福，得善得樂，況

復今比丘成就行事，成就除事，成就行事除事，成就質直，成就柔軟，成就質直柔

軟，成就忍，成就樂，成就忍樂，成就相應，成就經紀，成就相應經紀，成就威儀，

成就行來遊，成就威儀行來遊，成就信，成就戒，成就多聞，成就施，成就慧，成就

信、戒、多聞、施、慧耶？是謂第七施眾，得大福，得大果，得大功德，得大廣報。

是謂有七施眾，得大福，得大果，得大功德，得大廣報。」 

【條目】 

十四私施 

 

【內容】 

 『施如來，施緣一覺，施阿羅漢，施向阿羅漢，施阿那含，施向阿那含，施斯陀

含，施向斯陀含，施須陀洹，施向須陀洹，施離欲外仙人，施精進人，施不精進人，

布施畜生。……此十四私施，得大福。』 

 

【出處】 

※參見《中阿含經》卷 47〈心品 3〉（一八〇）《瞿曇彌經》(CBETA, T01, no. 26, p. 

722, b13-27)： 

 

【按：亦參 M. 142. Dakkhināvibhaṅga sutta.】 

 

「阿難！云何有十四私施，得大福，得大果，得大功德，得大廣報？有信族姓男、族

姓女布施如來，施緣一覺，施阿羅訶，施向阿羅訶，施阿那含，施向阿那含，施斯陀

含，施向斯陀含，施須陀洹，施向須陀洹，施離欲外仙人，施精進人，施不精進人，

布施畜生。阿難！布施畜生得福百倍，施不精進人得福千倍，施精進人得福百千倍，

施離欲外仙人得福億百千倍，施向須陀洹無量，得須陀洹無量，向斯陀含無量，得斯



 

 

陀含無量，向阿那含無量，得阿那含無量，向阿羅訶無量，得阿羅訶無量，緣一覺無

量，況復如來、無所著、等正覺耶？此十四私施得大福，得大果，得大功德，得大廣

報。」 

【條目】 

四施三淨 

 

【內容】 

 『布施因施主淨，（「精進行妙法，見來見果，如是見、如是說，有施有施果。」不

淨反之）非受者；或有布施，因受者淨，非施主；或有布施，非因施主淨，亦非受

者；或有布施，因施者淨，受者亦然。』中四十七‧3 

 

【出處】 

※參見《中阿含經》卷 47〈心品 3〉（一八〇）《瞿曇彌經》(CBETA, T01, no. 26, p. 

722, b27-c21)： 

 

【按：亦參 M. 142. Dakkhināvibhaṅga sutta.】 

 

「復次，阿難！有四種布施，三淨施。云何為四？或有布施，因施主淨，非受者；或

有布施，因受者淨，非施主；或有布施，非因施主淨，亦非受者；或有布施，因施主

淨，受者亦然。阿難！云何布施因施主淨，非受者耶？施主精進行妙法，見來見果，

如是見、如是說，有施有施果；受者不精進，行惡法，不見來不見果，如是見、如是

說，無施無施果。是謂布施因施主淨，非受者也。 

 

「阿難！云何布施因受者淨，非施主耶？施主不精進，行惡法，不見來不見果，如是

見、如是說，無施無施果；受者精進行妙法，見來見果，如是見、如是說，有施有施

果。是謂布施因受者淨，非施主也。阿難！云何布施非因施主淨，亦非受者耶？施主

不精進，行惡法，不見來不見果，如是見、如是說，無施無施果；受者亦不精進，行

惡法，不見來不見果，如是見、如是說，無施無施果。是謂布施非因施主淨，亦非受

者。阿難！云何布施因施主淨，受者亦然耶？施主精進行妙法，見來見果，如是見、

如是說，有施有施果；受者亦精進行妙法，見來見果，如是見、如是說，有施有施

果。是謂布施因施主淨，受者亦然。」 

【條目】 

佛在僧中 

 

【內容】 

 『施比丘眾已，便供養我，亦供養眾。』中四十七‧3 

 

【出處】 



 

 

※參見《中阿含經》卷 47〈心品 3〉（一八〇）《瞿曇彌經》(CBETA, T01, no. 26, p. 

721, c24-p. 722, a19)： 

 

【按：亦參 M. 142. Dakkhināvibhaṅga sutta.】 

 

爾時，摩訶簸邏闍鉢提瞿曇彌持新金縷黃色衣往詣佛所，稽首佛足，却住一面，白

曰：「世尊！此新金縷黃色衣我自為世尊作，慈愍我故，願垂納受。」 

 

世尊告曰：「瞿曇彌！持此衣施比丘眾，施比丘眾已，便供養我，亦供養眾。」 

 

大生主瞿曇彌至再三白曰：「世尊！此新金縷黃色衣我自為世尊作，慈愍我故，願垂納

受。」 

 

世尊亦至再三告曰：「瞿曇彌！持此衣施比丘眾，施比丘眾已，便供養我，亦供養

眾。」 

 

爾時，尊者阿難立世尊後執拂侍佛。於是，尊者阿難白曰：「世尊！此大生主瞿曇彌於

世尊多所饒益，世尊母命終後乳養世尊。」 

 

世尊告曰：「如是，阿難！如是，阿難！大生主瞿曇彌實於我多所饒益，我母命終後乳

養於我。阿難！我亦於大生主瞿曇彌多所饒益。所以者何？大生主瞿曇彌因我故，得

自歸於佛、法及比丘眾，不疑三尊、苦習滅道，成就信、戒、多聞、施、慧，離殺斷

殺、不與取、邪婬、妄言、離酒斷酒。阿難！若有人因人故，得自歸於佛、法及比丘

眾，不疑三尊、苦習滅道，成就信、戒、多聞、施、慧，離殺斷殺、不與取、邪婬、

妄言、離酒斷酒者，此人供養於彼人至盡形壽，以飲食、衣被、床榻、湯藥及若干種

諸生活具，不得報恩。」 

【條目】 

美德 

 

【內容】 

 行，除；質直，柔稬；忍，樂；相應，經紀；威儀，行來遊；信，戒，多聞，施，

慧。  中四十七‧3 

 

【出處】 

※參見《中阿含經》卷 47〈心品 3〉（一八〇）《瞿曇彌經》(CBETA, T01, no. 26, p. 

722, b1-13)： 

 

【按：亦參 M. 142. Dakkhināvibhaṅga sutta.】 



 

 

 

「阿難！當來時有比丘，名姓種，不精進，著袈裟衣，彼不精進，不精進故施，依眾

故，緣眾故，上眾故，因眾故，我說爾時施主得無量不可數不可計福，得善得樂，況

復今比丘成就行事，成就除事，成就行事除事，成就質直，成就柔軟，成就質直柔

軟，成就忍，成就樂，成就忍樂，成就相應，成就經紀，成就相應經紀，成就威儀，

成就行來遊，成就威儀行來遊，成就信，成就戒，成就多聞，成就施，成就慧，成就

信、戒、多聞、施、慧耶？是謂第七施眾，得大福，得大果，得大功德，得大廣報。

是謂有七施眾，得大福，得大果，得大功德，得大廣報。」 


